FUNDARGERÐ
Aðalstjórnarfundur haldinn í Tíbrá 6. september 2006 kl. 19:30.
Mættir:

Bergur, Björgvin, Brynja, Þórdís, Helgi, Þórir og Örn.
Anna, Ragnhildur, Steinunn, Guðbjörg, Hermann og Hallur boðuðu forföll.

1.
Íþróttadagur 9. september
Fyrirhuguð dagskrá dagsins var kynnt og rædd. Rætt um að spila þurfi svolítið eftir hendinni og koma stuttum ræðum einhvers staðar fyrir.
2.
Rekstur gervigrasvallar
Rætt var um rekstur gervigrasvallar í vetur og þörfina á því að manna vaktir fram á kvöld. Samþykkt að óska eftir viðræðum bið bæjarstjórn um endur-nýjun rekstrarsamnings um íþróttavöllinn, sem af hálfu félagsins verði áfram á hendi aðalstjórnar. Helgi lýsti þeirri skoðun sinni að nauðsynlegt væri að fá fram af hálfu bæjarins hvað gera ætti varðandi lýsingu, hita og snjómokstur svo allir vissu hvernig málum yrði háttað í vetur. Samþykkt var að félagið fari fram á það við bæjaryfirvöld að framkvæmdum við völlinn verði lokið þannig að hann verði lýstur og upphitaður, auk þess sem keypt verði nauðsynleg tæki til að halda honum nothæfum, þ.e. tæki til snjómoksturs, sópunar og viðeig-andi tæki til að hægt sé að bæta í hann gúmmíefni.

Í framhaldinu var rætt um vinnu við næstu fjárhagsáætlun vallarins sem nú er í gangi. Félagið þarf að setja fram óskir um endurnýjun tækja, búnaðar og fram-kvæmdir við íþróttavöllinn. Eðlilegt að vallarstjórn komi saman og móti óskir.
Einnig var rætt um nauðsyn þess að félagið fái fulltrúa í skipulegsnefnd íþróttamannvirkja eða fái aðild að þeim viðræðum.

3.
Endurskoðun samnings við Árborg
Rætt var um nauðsyn þess að við mótum stefnu okkar. Einnig að við sendum bænum punkta um að við séum að vinna að þessum málum.
4.
Sameiginlegir samningar við fyrirtæki
Rætt var bréf frá form. frjálsíþróttadeildar þar sem skorað er á framkvæmda-stjórn að beita sér fyrir því að gerðir verði samstarfs- og auglýsingasamningar við ákveðin fyrirtæki í nafni félagsins. Framkvæmdastjóra falið að koma af stað viðræðum við Íslandspóst og Prentmet Suðurlands. Einnig voru ræddir möguleikar varðandi stóra auglýsingasamninga við fyrirtæki og hvernig við getum hugsanlega gert samninga sem ein heild. Fundarmenn voru sammála um að ávinningur yrði að vera meiri en er við núverandi aðstæður. Einnig voru núverandi auglýsinga- og styrktarsamningar ræddir.
5.
Æfingar á Stokkseyri og Eyrarbakka
Rætt var um það hvort félagið gæti komið með einhverjum hætti að íþrótta-æfingum á Stokkseyri og Eyrarbakka þar sem félögin þar eru lítið starfandi. Fundarmönnum fannst að skoða bæri betur akstur frá stöðunum á æfingar hingað. Einnig þyrftum við að vita afstöðu forsvarsmanna ungmennafélag-anna á stöðunum til þessara mála.
6.
Önnur mál
- Heimasíðan. Samþykkt að taka tilboði frá Outcome hugbúnaði um að hýsa síðuna. Rætt um að koma upp bloggsíðum sem tengjast heimasíðunni.
- Íþróttasíða í Dagskránni. Rætt  um þann möguleika að félagið haldi út síðu um málefni félagsins í Dagskránni. Skoðaðir verði möguleikar og deildir hvattar til að senda fjölmiðlum fréttir af starfi sínu.

- Blað um vetrarstarfið. Brynja lýsti ánægju með gott blað sem væri komið til að vera.
- Verkefnasjóðir. Þórir minnti á að umsóknarfrestur í ýmsa sjóði væri að renna út. Verkefnasjóður HSK (31. sept), Æskulýðssjóður ríkisins (15. sept) og Íþróttasjóður ríkisins (1. okt).


Fundi slitið kl. 21:00.


Fundarritari: Örn Guðnason

